
ЕскЕ Алу
Асыл жар, аяулы ана, сүйікті әже бола білген Тәжікүл кәрімсаттарқызының

арамыздан алыстап мәңгілік мекеніне кеткеніне 9 наурыз күні бір жыл толады.
Анамызды  сағына еске ала отырып, топырағыңыз торқа, жанныңыз  жәннатта

нұрлансын деп Алладан тілейміз.
Анажан шаңыраққа болдың пана.

Жамандық қылмаушы едің ешбір жанға.
Амал не, жоқсыз бүгін ортамызда.
Сағындық,ана, сізді баршамыз да.

Жан-ана, ұл-қызыңның тірегі едің.
Тірі болсаң жарқылдап жүрер едің.
Болмасаң да бүгін біздің жанымызда.
Айтқан сөзің, тәтті күлкің жадымызда.

Сағына еске алушылар: жолдасы-Мұрат, балалары, немерелері
9 наурыз күні сағат 13.00-де “Ақсарай” мереймханасында аяулы анамыздың өмірден

өткеніне 1 жыл толуына орай құдайы дәм беріліп. құран бағышталады

1 наурыз - Алғыс айту күні
Алғысым шексіз!

Елімізде көктемнің
алғашқы күнінде
Алғыс айту мерекесі
атап өтіледі. Осыған
орай кітапханада
«Алғысым шексіз!»
атты библиошар
ұйымдастырылды.
Шара барысында
о қ ы р м а н д а р
шарларға өздерінің
аналарына, апала-

рына, ұстаздарына деген алғыстарын жазып, әуеге ұшырды. 
Алғыс – біреудің екінші біреуге ықыласын білдіруі, рақмет айтуы. Әркім алғыс алу

арқылы өзінің басқалармен қарым – қатынасын, өмірдегі орнын бағалай алады. «Рақмет»
деген жақсы сөзді жиі айтыңдар! Адам алғыс пен ризашылықты естіген сайын, жақсылық
жасағысы келіп тұратынын естеріңе сақтаңдар! Бір – бірлеріңе риза болып, алғыс айтып
жүріңдер!

М.иСкАкоВА,
С.Сейфуллин ауылдық үлгілі кітапханасының кітапханашысы

Сот кабинеті – тиімді әдіс
Сот кабинеті - бұл Қазақстан Республикасы соттарының сервистеріне электрондық түрде

қол жеткізудің бірыңғай терезесі. Қызмет азаматтық және қылмыстық істер бойынша
электрондық өтініштер, өтініштер мен шағымдар беруге арналған. Сот кабинетінде тір-
келген және Қазақстан Республикасының қолданыстағы заңнамасы шеңберінде сот істері
мен материалдары бойынша өтініш жіберу және ақпарат алу үшін Сот кабинетінің
қызметтерін пайдаланатын кез келген жеке немесе заңды тұлға «Сот кабинетінің» пайда-
ланушысы бола алады.
Соттар өздерінің күнделікті тәжірибесінде IT-технологиялар мен Интернет-ресурстардың

мүмкіндіктерін кеңінен пайдаланады. Жаңа технологиялар сот ісін жүргізу уақытын
үнемдейді және соттардың жұмыс сапасын арттырады.

Судьялардың VIІ съезінде сот төрелігін сапалы әрі уақтылы жүзеге асыруды қамтамасыз
ету, сот қызметінің ашықтығы мен айқындығы қағидатын іске асыру мақсатында электро-
нды ресурстарды пайдалану туралы тапсырма берілді. Еліміздің сот органдары ақпараттық
жүйелер мен оларды пайдалану тетіктерін одан әрі жетілдіру бойынша жоспарлы жұмыс
жүргізуде. Сот жүйесінің сот ісін жүргізу жеделдігі мен қолжетімділігін қамтамасыз ету-
дегі аса маңызды қадамдарының бірі «Сот кабинеті» электронды жобасын енгізу болды.
Осы жүйе арқылы азамат, оның өкілі немесе адвокат өзіне ыңғайлы кез келген уақытта
үйден, кеңседен шықпай-ақ Интернет арқылы сот органдарына жүгіне алады. 

«Сот кабинеті» арқылы арыздарды, шағымдар мен өтініштерді электронды түрде
дайындауға және жіберуге, мемлекеттік бажды онлайн төлеу сияқты операцияларды
орындауға, сот құжаттарын қарауға, сақтауға және жүктеуге, талап арыз туралы ақпаратты,
істі қарау барысының динамикасын, бейнематериалдарды қарауға, сондай-ақ
апелляциялық шағым/жеке шағым, сот актісін қадағалау тәртібімен қайта қарау туралы
өтініш, жаңадан ашылған мән-жайлар бойынша сот актісін қайта қарау туралы өтініш,
сырттай шешімнің күшін жою туралы өтініш, сот бұйрығының күшін жою туралы өтініш
жолдауға болады.

Сондай-ақ, iOS, Android және ІPhone мобильді платформаларында «Сот кабинеті» мо-
бильді қосымшасы бар. Жаңа қызмет іс бойынша іс жүргізуге қатысушылардың іс
құжаттарымен танысуға, өздерінің іс жүргізу құқықтарын іске асыруын едәуір
жеңілдетуге, сот құжаттарын зерделеуге жұмсалатын уақыт пен қаражат шығындарын
қысқартуға арналғанын атап өту қажет. 

Электронды қызмет шеңберінде қатысушылардың сот құжаттарына онлайн режимінде
қол жеткізілуі, іс бойынша процесті толық көлемде мониторингілеу мүмкіндігі - сот ісін
жүргізу процесінің ашықтығын арттырады. Бұл ретте пайдаланушыларға сот актісін басып
шығаруға мүмкіндік беріледі. 

Сервистегі электронды сот құжаттарын қарауға, сақтауға және жүктеуге болады. Сот
процесіне қатысушыларға жедел хабарлау үшін судьяның электрондық-цифрлық
қолтаңбасымен қол қойылған сот актілерін шығару туралы SMS-хабарламалар жіберіледі. 

Сонымен қатар, сервис пошта хабарламаларын жіберуден бас тартып, сот кеңселерінің
қызметкерлеріне барлық электронды хабарламаларды қадағалауға мүмкіндік береді. Бұдан
басқа, ақпараттық сервис азаматтар мен ұйымдардың сот органдарымен электронды өзара
іс-қимылын оңтайландырады және жетілдіреді. 

Жоғары технологияларды енгізу өз алдына мақсат емес, олар қазіргі заманғы сот
төрелігінің атрибуттары болуы тиіс - мобильділік, ашықтық және барлығына
қолжетімділік.

ляйла СҮЙМенБАеВА,
Жаңаарқа аудандық сотының кеңсе бас маманы

Аудандық сотта жаңа судья
тағайындалды

27 ақпан күні Жаңаарқа аудандық сотында Ұлытау облыстық сотының әкімшілік істер
жөніндегі сот алқасының төрағасы Кайрат Күнесбекұлы  Шағатаев Жаңаарқа аудандық
сотының жаңа судьясы Назарбек Сәндібекұлы Күзенбаевты таныстырды.

Салтанатты іс-шараға Жаңаарқа аудандық сотының төрағасы Б.К.Каримова, Жаңаарқа
ауданы әкімінің орынбасары А.Ж.Аманжолов, Жаңаарқа ауданы прокуратурасының про-
курорлары М.Ж.Балташ, Д.Е.Алипбаева, И.Е.Бестайбеков, Жаңаарқа ауданы бойынша
мемлекеттік кірістер басқармасының басшысы А.К.Түсіпбеков және тағы басқа мемле-
кеттік органдардың қызметкерлері қатысты.

Қазақстан Республикасы Президентінің 2024 жылғы 22 ақпандағы №486 Жарлығымен
Назарбек Сәндібекұлы Күзенбаев «Жаңаарқа аудандық сотының судьясы» лауазымына
тағайындалды.

Н.С.Күзенбаев 1991 жылы туған. М.Х.Дулати атындағы Тараз мемлекеттік
университетінің заңгер мамандығы бойынша жоғарғы білім алған.
Өз еңбек жолын 2010 жылы Тараз қаласының аумақтық бөлімшесінің және Соттар
әкімшісінің заңгері болып бастаған.

2015 жылдан бастап 2022 жылға дейін Тараз қалалық сотында бас маман-сот
отырысының хатшысы болып, Астана қаласының қылмыстық істер жөніндегі ауданаралық
сотының бас маман қызметін атқарған.  

2023 жылдан бастап қазіргі уақытқа дейін Қазақстан Республикасының Сот әкімшілігінің
Астана қаласы бойынша департаментінің бас маманы лауазымында қызмет атқарған.
Қазақстан Республикасы Жоғарғы Соты жанындағы Сот төрелігі академиясының түлегі. 

Жаңаарқа аудандық сотының баспасөз қызметі

Үгіт-насихат
жұмыстары жүргізілді

Өткен аптада «Қауіпсіз сауда» акция ая-
сында Жаңаарқа ауданының ТЖБ мен №6
ӨСБ қызметкерлерімен сауда
орталықтарында үгіт насихат жұмыстары
жүргізілді. 

Сауда барысында сатушылар  мен аудан
тұрғындарына өрт қауіпсіздік ережелері,
алғашқы өрт сөндіру құралдарымен қолдану
тәсілдері және төтенше жағдай кезіндегі іс-
қимылдар туралы түсіндірме жұмыстарын
жүргізді.

Жаңаарқа ауданынының Төтенше
жағдайлар бөлімі

ХәкІМ   оМАР
24 ақпан күні ауданымыздың белгілі азаматы,

"Темірқазық" фирмасының директоры Хәкім Омар
дүниеден өтті. Хәкім Омар 1957 жылы қазіргі Ұлытау
облысы, Жаңаарқа ауданының орталығы (Атасу) Жаңаарқа
кентінде  дүниеге келді.

1979-1985 жылы Әл-Фараби атындағы Қазақ Ұлттық
университетінің филология факультетінде білім алды.
1985-1988 жылдары Шәкен Айманов атындағы
Қазақфильм киностудиясында редактор болып еңбек етті.
1989-1994 жылдары Қазақ Ұлттық Ғылым академиясының
Тіл білімі институтында, 1992-1994 жылдары
республикалық Қазақ тілі қоғамында қызмет істеді.
Өмірінің соңына дейін өзі құрған "Темірқазық" фирмасын

басқарды.
Кезінде Хәкім Омардың әдеби еңбектері республикалық "Жұлдыз", "Жалын", журнал-

дарында, "Қазақ әдебиеті" газетінде, сондай-ақ Ақселеу Сейдімбек негізін салған "Әлем"
альманағында, ғылыми еңбектері  ҰҒА "Вестник" ғылыми жинағында жарияланып тұрды.
1989 жылы Алматы қаласында "Желмая" қоғамдық ұйымын құрды. Белгілі журналист
Бақтыбай Жұмаділдин екеуі тұңғыш рет қазақ-орыс тілінің салалық сөздігін жасады. Сол
жылдары осы екі азамат Алматы дүкендеріндегі бұйымдар мен бағалардың (ценниктердің)
аты-жөндерін өз күштерімен қазақшалап шыққан. Бұған дейін барлығы орыс тілінде ілініп
келген еді. 

Хәкім Омаровтың басшылығымен жылдар бойы "Түркітану семинарын"
ұйымдастырылды. Екі аптада бір рет болатын жиында маңызы мен мәні зор дүниелер
ортаға салынды. 

Хәкім Омардың өзінің туған жері Жаңаарқа елінің өркендеп, дамуына қосқан үлесі зор.
Көзі тірі болғанда 12 наурыз күні 67-ге келуші еді. Туған жерін бір сәт есінен шығармай,
ауқымды шаралардың бел ортасында жүрер еді. Пайымды ақыл-кеңесі, дархан көңілі
арқылы көп мәселенің шешімі табылар еді. Аймағымыз үшін сіңірген еңбегі, жомарттығы,
тау тұлғасы ол кісіні білетіндердің жүрегінде мәңгі сақталады. Орны толмас қазаға бай-
ланысты марқұмның отбасына, туған-туыстарына қайғыларына ортақтасып көңіл айта-
мыз. 

Аудан әкімдігі,  аудандық мәслихат

кӨҢІл  АЙТУ
Аудандық білім бөлімі мен білім қызметкерлерінің кәсіподақ ұйымы және Бидайық

жалпы білім беретін мектебінің ұжымы осы мектептің  мектеп директорының  мінде-
тін атқарушысы  Корлығайн Советқызы  Айтжановаға

аяулы анасының
қайтыс болуына байланысты қайғысына ортақтасып көңіл айтады. 

